Fey Ransey

Tout moun gen ris
pou yo vin entoksike
Ié yo ekspoze a
oksid kabon. Se
granmoun ki pi aje
yo e ki deja ap soufri
ak kéek kondisyon
medikal, tankou
maladi kadyak
kwonik, anemi, oswa
pwoblém respiratwa,
ki pi siseptib pou sibi
efé gaz sa a ki san
odé e san kouleé.

Kouman pou evite
entoksikasyon ak

oksid kabon

Enfomasyon pou granmoun aje ak
pwofesyonél ki bay yo swen

ske w konnen ke oksid
kabon (CO) se koz lanmo
pa entoksikasyon ki pi
komen ou jwenn nan
Etazini? Entoksikasyon envolonté
ak CO responsab pou apepré 500
lanmo ak 15.000 vizit nan sal dijans
chak ane. Se sitou granmoun aje
ki gen plis pase 65 an yo ki pi
vilnerab a entoksikasyon envolonte
ak CO, akoz ke tré souvan yo deja
genyen plizyé pwoblém medikal
y ap soufri de yo.' Byenke alam
pou CO kapab sove lavi moun, se
mwens ke letyé kay ameriken yo
ki genyen enstalasyon alam sa yo
ladan yo.?

Kisa oksid kabon (CO)
ye?

CO se yon gaz ki pagen ni odé

ni koulé e ki kapab koze maladi
ak lanmo. Sa ki pwodwi li, se le

y ap boule nenpot kalite kabiran,
tankou gaz natirel, pwopan, gazolin,
Iwil, kewozin, bwa oswa chabon.
Nan pami aparey ki konn pwodwi
CO genyen machin, bato, moteé ki
mache ak gazolin, fou ak aparéy
chofaj. Bagay ki konn emét CO

sa yo konn akimile nan espas ki
fémen net oswa espas ki femen
a demi. Lé yon moun respire CO,
gaz toksik la antre nan sikilasyon
san moun nan epi li anpeche ko
a absobe oksijén ladan |, Ié konsa

tisi yo vin andomaje e rezilta a se
lanmo.?

Kisa sentom
entoksikasyon ak CO yo
ye?

Pou majorite moun, premye siy

ki montre yo te ekspoze a kek

ti konsantrasyon CO, se yon leje
maltét ak esoufleman lé yo sot fé
yon ti ekzésis ki pa two di. Lé yo
anba yon ekspozisyon ki kontinye
oswa ki vin ak fos, yo kapab vin
gen dé sentom ki sanble lagrip
ansanm ak gwo maltét, vétij, fatig,
lestomak boulvese, konfizyon,
névozite, epitou yo konn pédi
bonsans yo, memwa yo ak sans
kowodinasyon yo.* Si yo rele CO
“ansasen silansye” ( “silent killer”,
nan lang angle), se paske, e yo pa
rekonét premye siy li bay yo, yon
moun kapab peédi konesans e, lé
konsa, li pap gentan kouri chape
pou li sot nan danje a.

Ou ka pa montre okenn
sentom menm lé ou
ekspoze a de nivo CO ki
danjere.

Si yon moun respire yon ti kantite
CO konsantre, li ka pa montre
okenn sentom entoksikasyon ak
CO ki aparan, poutan si moun nan
ekspoze a dé nivo CO ki féb, sa ka



lakoz sante moun nan andomaje alontém, menm
apre ke yo ta elimine sous CO a. Pami kék nan efé
sou sante sa yo, genyen domaj newolojik alontém,
kom pa egzanp, kapasite pou aprann ak memwa ki
vin diminye, pwoblém emosyonel ak pwoblém nan
pesonalite, ak twoub nan kapasite pou itilize sans yo
ak twoub pou deplase.’

Ki moun ki andanje pou yo entoksike
ak CO?

Moun tout laj kouri ris pou yo entoksike ak CO.
Toutfwa, moun k ap viv ak yon maladi ke ki kwonik,
anemi, oswa ki gen pwoblém respiratwa yo pi
vilnerab a efé | yo.®* Granmoun ki pi aje yo leplisouvan
te deja gen pwoblém medikal nou sot site la yo, e
pwoblém sa yo bese nivo tolerans yo; poutét sa,

ris pou ekspozisyon fatal pou yo a vin ogmante.’
Entoksikasyon ak CO, se yon bagay ki esyansyélman
danjere tou pou tibebe ki nan vant manman yo; li
ogmante konsiderableman ris pou fetis la mouri nan
vant manman an, oswa pou timoun nan fét ak kek
twoub nan devlopman 1.*°

Sa rive pi souvan pami pep minorite
yo

Gen yon etid ki fét nan Eta Washington pami
popilasyon minorité yo ki montre ke popilasyon
Ispanik la gen kat fwa plis chans ke popilasyon blan
an pou li fé entoksikasyon ak CO, e ke popilasyon
Nwa a limenm gen twa fwa plis chans ke popilasyon
blan an pou li fé entoksikasyon ak CO. Anplisdesa,
yo jwenn ke nan 67% popilasyon Ispanik la, ak 40%

Oksijéen

Oksijen Kabon Oksijén
(esansyel (vapé ki motel)
pou viv)

popilasyon Nwa a, se brile yo t ap brile chabon
andedan lakay yo ki fé yo te vin entoksike."

Sa pou fe lé w gen de sentom
ou panse ki ta kapab vini de yon
entoksikasyon ak CO:

B Chache respire |é fre imedyatman. Louvri tout pot
ak tout fenét; epi etenn tout recho, fou, chofaj, ak
|6t aparéy kizin ki menm jan an, epi sot nan kay
la.

B Rele yon sant anti-pwazon annijans nan nimewo
1-800-222-1222. Ekspé nan pwazon ki nan sant
la ap fé w konnen si w ap bezwen resevwa plis
swen medikal.

Pou anpeche entoksikasyon ak CO,

Pa bliye:

B Fé enstale alam pou CO toupre zon kote moun
domi yo.

B Fé tcheke sistétm chofaj yo ak tout aparéy ou
genyen ki brile gaz yo chak ane.

B Evite sévi ak aparéy konbistib ki pa gen ayerasyon
ladan yo.

B Pa janm brile kabiran andedan lakay ou, eksepte
si se ak dé aparéy tankou recho, oswa aparey
chofaj ak gaz ki fét pousa e ki pa gen okenn
danje.

B Toujou prete atansyon a tout sentom ki sanble
yon entoksikasyon potansyél ak CO.

Kek lot konsey pou anpeche
entoksikasyon ak CO:

B Toujou regle tout aparéy ki sévi ak gaz
korekteman.

B Lé w ap ranplase yon ti aparéy chofaj pou met
anndan kay ki pa ayere, konsidere pou w achte
youn ki ayere pito.

B ltilize kabiran ki apwopriye a nan ti aparéy chofaj
a kerozin pou met anndan kay yo.

B Enstale yon vantilaté evakyasyon ki voye van jouk
deyo kay la sou anlé fou a gaz yo, epi itilize I.

B Louvri kondi yo & w ap sévi ak chemine a.

B Chwazi bon gwosé recho ki brile bwa yo e ki
bay garanti ke yo respekte estanda EPA yo pou
degajman vapé.

B Asire w ke pot fou a bwa yo fémen byen di.


http:entoksike.10

B Fé yon teknisyen kalifye enspekte epi netwaye
sistem chofaj la ak chemine a chak ane.

B Asire w ke tout aparey ki brile kabiran andedan
kay la toujou an bonn eta e ke yo gen bonjan
ayerasyon.

B Pa janm kite moté vwati w ap mache andedan
garaj la, menm si pot garaj la ouvri e ke li bay
sou deyo.

B Seévi ak ti delko potatif yo aleksteryé, lwen bilding
yo. Pa janm itilize délko potatif yo sou balkon
oswa toupre pot, klostra oswa fenét kay. Pa janm
sevi ak délko potatif yo toupre kote w domi oswa
fanmi w domi.

B Pa janm griye anyen sou gri chabon andedan
kay, menm nan chemine a.

B Chofaj ki mache ak gaz pwopan yo oswa chofaj
ki seévi ak lot kalite kabiran ke yo plase nan yon ti
barak lachas oswa lapéch yo, dwe gen ayerasyon
ki bay sou leksteryé.

B Pa janm chofe kay ou ak yon fou a gaz.

Osijé alam pou CO

Yo ta kapab anpeche lamwatye entoksikasyon CO
envolonté yo si moun te itilize alam pou CO. Fok
Laboratwa Underwriters (Underwriters Laboratories,
UL) apwouve alam sa yo, e yo disponib anjeneral
nan tout kenkayri sou katye yo." Yo pa koute ché
ditou e, I& w gade posibilite ke li kapab sove lavi w
ak tout lavi fanmi w, ou ka menm di se yon piyay.
Enstale yon alam pou CO nan chak etaj nan kay

la, epi mete | yon kote moun kapab tande | nan
chak zon kote moun domi yo. Swiv tout enstriksyon
fabrikan yo ak anpil prekosyon sou kouman ak ki
kote pou w enstale yo, kouman pou w itilize yo, ak

Kouman pou we diferans
ant entoksikasyon ak CO ak

lagrip

Puiske anpil nan sentom entoksikasyon ak
CO yo sanble anpil ak sentom lagrip, ou
kapab pa reyalize ke se entoksikasyon CO
a ki ta ka lakoz yo. Jan pou w konnen kilé
sentom yo kapab rezilta entoksikasyon ak
CO a, se lé:

B Ou santi w mye deke ou pa lakay ou.

B Gen plis ke yon moun nan kay la ki
malad anmenmtan (paske li pran
anjeneral plizyé jou pou yon moun
pase youn lot maladi lagrip la).

B Manm fanmi ki pi afekte yo, yo pami
moun ki pase plis tan andedan kay la.

Sentom yo parét oswa vin pi grav
yon ti moman apre ke yo limen yon
aparéy ki brile kabiran nan kay la,
oswa ke yo estat yon machin nan yon
garaj ki atache ak kay la.

B Zannimo domestik yo parét malad
tou, epi yo montre dé sentom

tankou yo toutan anvi domi oswa yo
kannannan (zannimo pa atrape lagrip
moun konn pran).

B Ou gen douleé tout kote nan ko w
anjeneral, yon ti lafyév leje, oswa lé
glann lenfatik ou yo anfle (denye
sentom sa yo, se de sentom tipik pou
rim ak lagrip).”

kouman pou w mentni yo an bonn eta. A ladiferans
de alam pou lafimen yo, alam pou CO yo konn
ekspire apre kek ane.

Piga kite yon alam pou CO ba w yon fo enpresyon
ke w an tout sekirite. Ou dwe itilize alam pou CO yo
tankou yon bakop sélman depi w itilize ak aparey ki
brile kabiran yo korékteman, e depi w fé antretyen
yo. Sa ki genyen, séke yo pa konsevwa alam pou

CO yo pou kontwole nivo CO ki feb yo, e gen anpil
kesyon ki soulve asavwa si estanda ki tabli pou

alam pou CO sa yo kapab pwoteje moun sifizaman,
espesyalman sa ki nan gwoup pi sansib yo, tankou
granmoun ki pi aje yo.”


http:lagrip).12

Granmoun k ap rive nan laj avanse yo
fas a pwoblém sante ke anviwonman
bay

Inisyativ EPA pou moun aje (EPA Aging Initiative)

ap travay pou pwoteje sante granmoun aje kont
danje nan anviwonman an, atrave jesyon ris ak
estrateji prevansyon, edikasyon ak rechéch. Pou plis
enfomasyon sou Inisyativ EPA pou moun aje, gade sit
enténét la nan www.epa.gov/aging

Ou ka komande kopi fey ranséyman sa a nan:
http://www.epa.gov/aging/resources/factsheets/
order.htm

Lot resous anplis:

Your Local Poison Center
B 1-800-222-1222

B Internet: www.aapcc.org

U.S. Environmental Protection Agency

Carbon Monoxide
http://www.epa.gov/iaq/co.html

CDC

Carbon Monoxide
http://www.cdc.gov/co/

Consumer Product Safety Commission

Home Heating Equipment Safety
www.cpsc.gov/cpscpub/pubs/heatpubs.html

Carbon Monoxide Alarms
www.cpsc.gov/cpscpub/prerel/prhtml01/ 01069.
html

Portable Generators
www.cpsc.gov/cpscpub/pubs/portgen.html

